Na osnovu ¢lana 22 Statuta Br¢ko distrikta BiH («Sluzbeni glasnik Brcko distrikta BiH»
broj: 3/07), Skupstina Brcko distrikta BiH na 43. sjednici odrZzanoj 28. februara 2007.
godine, usvaja

ZAKON
O POMILOVANJU BRCKO DISTRIKTA BiH

GLAVA 1 5
Clan 1
(Predmet Zakona)

Ovim zakonom propisuju se nadleZnost organa za davanje pomilovanja, krivicna djela za
koja se pomilovanje ne moZe dati, oblici pomilovanja i postupak u vezi s pomilovanjem
za krivi¢na djela iz nadleznosti sudova Brcko distrikta Bosne 1 Hercegovine.

Clan 2
(Organ nadlezan za davanje pomilovanja)

Gradonacelnik Brcko distrikta Bosne 1 Hercegovine (u daljnjem tekstu: gradonacelnik)
moZe osudenim licima dati pomilovanje:

a) za krivicnopravne sankcije koje su izrekli sudovi Brcko distrikta Bosne i
Hercegovine;
b) za pravne posljedice osude.

Clan 3
(Nemoguénost pomilovanja)

Pomilovanje se ne moZe dati za krivicna djela genocida, ratnog zlocina, zlo¢ina protiv
¢ovje€nosti 1 terorizma.

GLAVA1II 5
Clan 4
(Oblici pomilovanja)

Pomilovanjem se, poimeni¢no, odredenom licu:

a) daje potpuno ili djelimi¢no oslobadanje od izvrSenja kazne ili zamjenjuje izrecena
kazna blaZzom kaznom ili uslovnom osudom;

b) ukida ili odreduje krace trajanje izreCene mjere sigurnosti zabrane vrSenja poziva,
djelatnosti ili duZnosti;

¢) ukida odredena pravna posljedica osude ili odreduje krace trajanje;

d) odreduje brisanje osude.



Clan 5
(Prava trecih lica)

Davanjem pomilovanja ne uti€e se na prava trecih lica koja se zasnivaju na osudi.

Clan 6
(Zamjena izrecene kazne uslovnom osudom)

U slucaju da se pomilovanjem zamjenjuje izreCena kazna uslovnom osudom, primjenjuju
se odgovarajuée odredbe Krivicnog zakona Brcko distrikta BiH (u daljnjem tekstu:
Krivi¢ni zakon) o uslovima za izricanje uslovne osude, njenom djelovanju i opozivanju, s
tim Sto se uz uslovnu osudu ne odreduje zastitni nadzor niti se nalaZe ispunjenje posebnih
obaveza.

Clan 7
(Brisanje osude pomilovanjem)

(1) Brisanje osude pomilovanjem nije ograni¢eno visinom izrecene kazne niti vrstom
krivicnog djela za koje je izreCena osuda, osim krivi¢nih djela iz ¢lana 3 ovog zakona.

(2) Brisanje osude pomilovanjem ima isto djelovanje kao brisanje osude po krivicnom
zakonu.

GLAVA III

Clan 8
(Pokretanje postupka pomilovanja i djelovanje molbe za pomilovanje)

(1) Postupak za pomilovanje pokrece se molbom za pomilovanje (u daljnjem tekstu:
molba) osudenog lica.

(2) Molbu moZe podnijeti i lice ovlasteno na podnoSenje Zalbe u korist optuZenog, u
skladu s odredbama Zakona o krivicnom postupku Brcko distrikta BiH.

(3) Molba ne zadrzava izvrSenje krivi¢nopravne sankcije.

Clan 9
(Pravovremenost molbe)

(1) Molba se moZe podnijeti nakon pravosnaznosti presude.

(2) Molba se moZe ponoviti nakon jedne godine od dana posljednje odluke o ranijoj
molbi, a ako je izreCena kazna zatvora jednu godinu ili blaza kazna, molba se
moZe ponoviti nakon Sest mjeseci od dana posljednje odluke o ranijoj molbi.

(3) Ako je izreCena kazna dugotrajnog zatvora, molba se moZe ponoviti nakon tri
godine od dana posljednje odluke o ranijoj molbi.

Clan 10
(Sadrzaj molbe)

(1) Molba treba da sadrzi:

licne podatke osudenog lica (ime 1 prezime ukljucujuéi 1 prijaSnja imena i
prezimena, imena i prezimena roditelja, datum i mjesto rodenja, prebivaliSte,
drzavljanstvo i slicno);

zakonski naziv krivicnog djela i ¢lan krivicnog zakona;

podatke o presudi;

podatke o pravosnazno izrecenoj kriviénopravnoj sankciji;

podatke o naknadi ili umanjenju Stete prouzrokovane krivicnim djelom i o
oduzimanju imovinske koristi pribavljene krivicnim djelom;

nalazi li se osudeno lice na izdrZavanju kazne, odnosno je li novCana kazna
izvrSena;

¢injenicni opis kriviénog djela;

navod kakva je bila izjava o krivici;

podatke o porodi¢nim prilikama osudenog lica (broj djece, posebno maloljetne,
obaveze izdrzavanja i sli¢no);

podatke o radu i obrazovanju osudenog lica, uz navodenje izvora izdrZavanja u
slucaju nezaposlenosti;

podatke o ranijoj osudivanosti;

navod postoje li neizvrSene finansijske obaveze izdrZavanja.

Uz podatke 1 navode iz stava 1 ovog ¢lana, molba treba da sadrzi i:

obrazloZenje;

izjavu kojom podnosilac potvrduje da su podaci i navodi u molbi istiniti po
najboljem saznanju;

izjavu da ¢e osudeno lice poStovati pravni poredak Bosne 1 Hercegovine;

datum podnoSenja, potpis i adresu podnosioca.

Clan 11
(Podnosenje molbe)

Molba se predaje Pravosudnoj komisiji Brcko distrikta Bosne 1 Hercegovine (u
daljnjem tekstu: Pravosudna komisija).

Ako je molba predata drugom organu ili ustanovi za izvrSenje krivicnopravnih
sankcija, taj organ, odnosno ustanova bez odgadanja dostavlja molbu
Pravosudnoj komisiji.

Osudeno lice koje se nalazi na izdrZavanju kazne zatvora molbu upucuje
Pravosudnoj komisiji preko uprave ustanove za izvrSenje krivicnopravnih
sankcija u kojoj osudeno lice izdrzava kaznu.

Uprava je duzna pri dostavljanju molbe Pravosudnoj komisiji priloZiti izvjeStaj o
fizickom 1 psihi¢kom stanju, psiholoSkom profilu i ponaSanju osudenog lica,
ukljucujuéi i druge podatke koji bi mogli biti znacajni za odlucivanje po molbi.

GLAVA 1V

Clan 12
(Postupanje po molbi)



Ako je molbu podnijelo neovlasteno lice ili je podnesena prije isteka roka iz ¢lana 9 ovog
zakona, Pravosudna komisija o tome obavjeStava podnosioca molbe, a molbu zajedno s
pisanim obavjeStenjem dostavlja gradonacelniku.

Clan 13
(Nepostojanje razloga za vodenje postupka pomilovanja)

(1) Pravosudna komisija utvrduje da ne postoje razlozi za vodenje postupka
pomilovanja:

a) kada je, nakon podnoSenja molbe kazna ili mjera sigurnosti ve¢ izvrSena u
odnosu na osudeno lice;

b) ako je lice koje je ovlasteno na podnosSenje molbe povuklo podnesenu
molbu;

¢) ako je osudeno lice na koje se molba odnosi umrlo;

d) ako je donesena odluka suda povodom vanrednog pravnog lijeka.

(2) Ako se molba odnosi na brisanje osude, odredba stava 1 tacki a i ¢ ovog
¢lana se ne primjenjuje.

Clan 14
(Relevantni podaci i informacije)

Pravosudna komisija o molbi obavjeStava upravu ustanove za izvrSenje
krivicnopravnih sankcija 1 sud koji je vodio prvostepeni kriviéni postupak, te od
njih trazi podatke i informacije iz Clana 15 ovog zakona, te druge podatke i
informacije koji mogu biti znacajni za sastavljanje izvjeStaja o molbi.

Organi iz stava 1 ovog Clana obavezni su bez odgadanja dostaviti podatke 1
informacije koje je zatraZzila Pravosudna komisija, a mogu dostaviti i druge
podatke 1 informacije koji mogu biti znacajni za odluc¢ivanje o molbi.

Uz dostavu podataka, organi iz stava 1 ovog cClana dostavljaju 1 pozitivno ili
negativno miSljenje o pomilovanju s obrazloZenjem i posebno naznacenim
razlozima za i protiv pomilovanja.

Pravosudna komisija moZe podatke i informacije koje je podnosilac molbe naveo
u molbi provjeriti 1 kod drugih organa, ustanova, organizacija 1 drugih pravnih
lica, te od njih zatraZiti i druge podatke koji bi mogli biti zna¢ajni za odlucivanje
0 molbi.

Clan 15
(IzvjeStaj o molbi)

Pravosudna komisija sastavlja izvjeStaj o molbi koji sadrZzi:

a)

licne podatke osudenog lica (ime i prezime ukljuCujuéi i prijaSnja imena i
prezimena, imena i prezimena roditelja, prebivaliSte, drZavljanstvo, datum i
mjesto rodenja i sli¢no);

podatke o fizickom 1 psihickom stanju osudenog lica 1 njegovom psiholoSkom
profilu;

podatke o porodi¢nim prilikama osudenog lica (broj djece, posebno maloljetne,
obaveza izdrzavanja i sli¢no);

podatke o radu i obrazovanju osudenog lica;

¢injenicni opis krivicnog djela 1 njegov zakonski naziv uz navodenje c¢lana
krivi¢nog zakona;

podatke o presudi, podatke o pravosnazno izrecenoj kriviénopravnoj sankciji uz
navodenje okolnosti koje je sud uzeo u obzir prilikom izbora vrste i visine kazne
kao 1 olakSavajuce, odnosno oteZavajuce okolnosti;

podatke o izvrSenju kazne 1 druge krivicnopravne sankcije, a za lica koja nisu
upucena na izdrzavanje kazne, podatke o razlozima zbog kojih osudeno lice nije
upuceno na izdrzavanje kazne i za koji period je odgodeno izvrSenje, da li je
osudeno lice na uvjetnom otpustu i do kada;

podatke o ponaSanju osudenog lica (o pridrZavanju pravila i naredbi uprave
ustanove za izvrSenje krivicnopravnih sankcija, odnosu prema drugim osudenim
licima 1 zaposlenicima, o pogodnostima i mjerama disciplinskog kaznjavanja i
sli¢no);

podatke o ranijoj osudivanosti (za koja krivicna djela, na kakvu kaznu i drugu
krivicnopravnu sankciju i da li je kazna 1 druga krivicnopravna sankcija izvrSena);
podatke o naknadi ili umanjenju Stete prouzrokovane krivicnim djelom i o
oduzimanju imovinske koristi pribavljene krivicnim djelom;

stru¢nu ocjenu o licnim svojstvima osudenog lica, stru¢nu procjenu o sklonosti
ponavljanju pocinjenja kriviénih djela i ocjenu o tome u kojoj je mjeri izvrSeni dio
kazne 1 druge kriviénopravne sankcije uticao na osudeno lice;

obrazloZzeno miSljenje o pomilovanju ustanove za izvrSenje krivicnopravnih
sankcija i suda koji je vodio prvostepeni krivicni postupak.

Clan 16
(Obrazlozeni prijedlog Pravosudne komisije)

(1) Pravosudna komisija dostavlja gradonacelniku molbu zajedno s izvjeStajem o

molbi iz ¢lana 15 ovog zakona i obrazloZeni prijedlog Pravosudne komisije na
odluku o pomilovanju.

(2) Prijedlog iz stava 1 ovog ¢lana moZe biti pozitivan i negativan.

GLAVA'V

Clan 17
(Sadrzaj odluke o pomilovanju)

Odluka o pomilovanju sadrzi:

a) ime i prezime, imena roditelja, drzavljanstvo, datum 1 mjesto rodenja lica
na koje se odluka odnosi;



b) godinu prvostepene presude, godinu pravosnaznosti presude, koja je kazna
1 druga krivicnopravna sankcija izreCena te za koje krivicno djelo, uz
navodenje njegovog zakonskog naziva i ¢lana krivicnog zakona;

¢) oblik pomilovanja koji se daje;

d) vrijeme za koje se smanjuje kazna, krivi¢nopravna sankcija ili pravna
posljedica osude, ako se radi o tim oblicima pomilovanja.

Clan 18
(Dostava i obavjeStenje o odluci o pomilovanju)

(1) Odluku o pomilovanju gradonacelnik dostavlja licu na koje se odnosi putem
Pravosudne komisije.

(2) O odluci iz stava 1 ovog ¢lana Pravosudna komisija obavezna je obavijestiti
podnosioca molbe, Osnovni sud Brcko distrikta BiH koji je vodio prvostepeni
krivicni postupak 1 upravu ustanove za izvrSenje krivicnopravne sankcije.

Clan 19
(Obavjestenje i objava odluke o pomilovanju)

(1) O svojoj odluci gradonacelnik obavjeStava javnost putem sredstava javnog
informisanja.

(2) Ako se odluka o pomilovanju odnosi na lice koje je bilo maloljetno u vrijeme
¢injenja krivicnog djela, prilikom obavjeStenja javnosti navodi se prvo slovo
imena 1 prezimena umjesto cijelog imena i1 prezimena 1 ne navode se imena
roditelja.

(3) Odluka o pomilovanju objavljuje se u «Sluzbenom glasniku Brcko distrikta BiH».

(4) Uz svaku odluku o pomilovanju u «Sluzbenom glasniku Br¢ko distrikta BiH»
objavljuje se podatak o misljenju suda koji je vodio prvostepeni kriviéni postupak
1 podatak o prijedlogu Pravosudne komisije.

Clan 20
(Godisnji izvjestaj)

(1) Jednom godiSnje gradonacelnik obavjeStava SkupStinu Brcko distrikta Bosne 1
Hercegovine o odlukama o pomilovanju donesenim prethodne kalendarske
godine.

(2) Obavjestenje iz stava 1 ovog Clana dostavlja se do 31. marta svake godine za
prethodnu kalendarsku godinu, a sadrZi broj datih pomilovanja, zakonske nazive
krivicnih djela za koja su pomilovanja data 1 ¢lan krivicnog zakona, oblik datih
pomilovanja, navode o miSljenju suda koji je vodio prvostepeni krivi¢ni postupak
1 prijedlogu Pravosudne komisije, za svako pomilovanje.

(3) Obavijestenje iz stava 1 ovog ¢lana dostavlja se i sredstvima javnog informisanja.

GLAVA VI

Clan 21



(Stavljanje van snage)

Stupanjem na snagu ovog zakona stavlja se van snage Zakon o pomilovanju Brcko
distrikta BiH («Sluzbeni glasnik Brcko distrikta BiH» brojevi: 8/00 1 1/01).

Clan 22
(Stupanje na snagu Zakona)

Ovaj zakon stupa na snagu 8. (osmog) dana od dana objavljivanja u «SluZbenom glasniku
Brcko distrikta BiH».

PREDSJEDNIK
Broj: 0-02-022- 20/07 SKUPSTINE BRCKO DISTRIKTA BiH
Brcko, 28. februar 2007. godine
Prof. dr. Milan Tomié



